
ᓇᐃᓕᒋᐊᖅᓯᒪᔪᖅ ᐅᖃᐅᓯᖃᖅᑐᖅ ᖃᓄᐃᓕᐅᕈᑎᒃᓴᓕᕆᓂᕐᒥᑦ ᐅᓂᑉᑲᕐᒥᒃ ᕿᓇᓗᒐᐅᑉ 

ᐸᐱᕈᖓᓐᓂ  

 

ᓄᓇᕗᒻᒥ ᑐᖓᕕᒃᑯᑦ ᐊᒻᒪ ᑭᕙᓪᓕᕐᒥ ᐃᓄᐃᑦ ᑲᑐᔨᖃᑎᒋᒃᑯᑦ ᐱᐊᓂᒃᓯᒪᓕᕐᒪᑕ 

ᖃᓄᐃᓕᐅᕈᑎᒃᓴᓄᒃ ᖃᐅᔨᓴᕐᓂᕐᒥᒃ ᐊᕙᑎᐅᑉ ᐊᒃᑐᒐᐅᓂᖓᑕ ᑎᑎᕋᖅᓯᒪᓂᖓᓐᓂᒃ ᐊᒡᓂᑯ 

ᐃᒍᒃᑯᑦ ᕿᓇᓗᒐᐅᑉ ᐸᐱᕈᖓᑕ ᐱᓕᕆᐊᖓᓐᓂᒃ, ᓴᕿᑎᑕᐅᓚᐅᖅᓯᒪᔪᖅ ᒥ, 2016.  

 

ᐱᔪᑎᒋᔭᖓ ᕿᓇᓗᒐᐅᑉ ᐸᒥᐅᖓᑕ ᐊᕙᑎᐅᑉ ᐊᒃᑐᒐᐅᓂᖓᑕ ᖃᐅᔨᓴᒐᐅᓂᖓ ᖃᐅᔨᓴᕐᓗᓐᓂ 

ᐊᒃᑐᒐᐅᓂᐊᔪᓂᒃ ᐱᕙᓪᓕᕈᑕᐅᔪᓂᒡᓗ ᖃᐅᔨᓴᖅᑕᐅᓯᒪᔪᓐᓂᒃ ᖃᐅᔨᓴᖅᑎᓂᑦ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᐊᒃᑐᒐᐅᓂᖏᓐᓄᑦ ᐱᕙᓪᓕᕈᑕᐅᔪᖕᓇᖅᑐᓂᒃ. ᐱᓗᐊᖅᑐᒥᒃ, ᑕᑉᑯᐊ 

ᐱᕙᓪᓕᕈᑕᐅᔪᖕᓇᖅᑐᑦ ᐊᑕᐅᓯᖑᖅᑕᐅᓗᑎᒃ ᐱᔪᑎᖃᕐᓗᑎᒃ, ᐊᒃᑐᐃᑕᐃᓕᓂᕐᒥᒃ, ᐱᓕᕆᐊᑉ 

ᖃᓄᐃᑐᓂᖓᓂᒃ ᐃᓱᒪᓕᐅᕐᓂᖅ ᐊᒻᒪᐃᖏᕋᓂᖓᓐᓂ ᖃᐅᔨᓴᕐᓂᕐᒧᑦ.  

 

ᐱᕙᓪᓕᐅᕈᑕᐅᔪᖕᓇᖅᑐᖅ ᐸᕐᓇᐅᑦ ᐊᔨᒋᓕᖅᑎᑦᓯᓗᓐᓂ ᐊᑯᓂᖓᓐᓂ ᑲᓇᑕᐅᑉ 

ᐃᒪᕐᒥᐅᑕᓕᕆᔨᖏᑕ “ᐱᐅᒃᓴᕐᓂᕐᒥᒃ ᐱᐅᒋᔭᐅᔪᒻᒥᒃ” ᐱᕙᓪᓕᐅᕈᑕᐅᔪᖕᓇᖅᑐᖅ ᐊᒻᒪ ᓂᕆᐅᒋᔭᐅᔪᑦ 

ᓄᓇᓕᖕᒥᐅᓄᑦ. ᐱᕙᓪᓕᐅᑕᐅᔪᖕᓇᖅᑐᑦ ᐸᕐᓇᐅᑎᖓᑦ ᖃᓄᐃᓕᐅᕈᑕᐅᔪᖕᓴᕐᓗᓐᓂ 

ᐃᓂᖃᖅᑎᑦᓯᓗᓂᓗ ᐃᓚᓯᒪᑲᓂᖅᑐᓂᒃ ᐱᕙᓪᓕᕈᑕᐅᔪᖕᓇᖅᑐᓂᒃ ᐃᒥᐅᑉ ᖃᓄᐃᓂᖓᓐᓂᒃ 

ᐊᓯᐊᖑᖅᑕᕐᓂᖓᑕ ᓂᕕᐅᕐᓇᖅᓯᔪᑕᐅᔪᖕᓴᕐᒪᑕ ᐃᒪᕐᒥᐅᑕᓄᑦ. 

 

ᑕᓯᑦ ᐃᒪᖁᑎᖏᑦ ᐅᖃᐅᓯᐅᔭᕆᐊᓕᑦ ᓱᓕ ᐃᓱᒪᓕᐅᑕᐅᔭᕆᐊᖃᖅᐳᑦ ᐅᑯᓄᖓ: 

 ᖃᐅᔨᓴᖅᑕᐅᓂᖓ ᐊᕿᒋᐊᕈᑕᐅᔪᖕᓇᖅᑐᑦ ᓄᖑᓴᐃᓱᖅᑐᑦ ᐃᒥᕐᒥ ᑯᒃᐸᓕᐊᓕᖅᑎᓪᓗᒍ 

ᓄᓇᒧᑦ ᐃᖏᕋᓂᖏᓐᓂ, ᖃᐅᔨᓴᕐᓂᖅ ᓂᕈᐊᒐᒃᓴᐅᓗᑎᒃ ᓄᖑᓴᐃᓱᖅᑐᑦ ᑯᒃᑎᑕᐅᓂᖏᑦ 

ᓄᓇᒧᑦ ᐃᖏᕋᓂᖏᓐᓂ, ᑭᓯᐊᓐᓂ ᐱᑕᖃᓗᐊᖏᑎᑦᓯᓂᕐᒥᒃ ᓄᖑᓴᐃᓱᖅᑐᒥᒃ 

ᐅᑯᐊᖅᑕᐅᕙᓪᓕᐊᓂᖓᓐᓂ.  

 

 ᖃᐅᔨᓴᖅᑕᐅᓂᖏᓐᓂ ᐃᖃᓗᐃᑦ ᒧᑯᕆᖃᕐᓂᖏᑕ ᓄᓇᒧᑦ ᑯᒃᑎᑕᐅᓂᖏᓐᓂᑦ 

ᐃᑲᔪᖅᑐᒐᐅᕗᖅ ᒧᑯᕆᖃᕐᓂᖏᑦ ᐃᖃᓗᐃᑦ ᒥᑭᓂᖅᓴᐅᓂᐊᕐᒪᑦ.  

 

 ᖃᐅᔨᓴᖅᑕᐅᓂᖓ ᐃᓚᖁᑎᑦ ᐊᒡᓕᕙᓪᓕᐊᓂᖓᑕ ᐃᒪᕐᒥ ᐊᑐᕆᐊᖃᕐᓂᐊᕐᒪᑦ ᓄᓇᒥᑦ 

ᐊᓂᕙᓪᓕᐊᔪᑦ ᐃᒥᑦ ᖃᐅᔨᓴᒐᐅᖁᑉᓗᒋᑦ ᐃᖏᕋᓂᖓᓂ ᐊᒻᒪ ᐅᑯᐊᖅᐸᓕᐊᓂᖓᓂ 

ᐅᑯᓇᓐᓂ ᓄᓇᓐᓂ: 

 1) ᖃᓂᒋᔭᖓᓂ ᕿᓇᓗᒐᐅᑉ ᐸᒥᐅᖓᑕ ᓯᐅᕋᖅᑕᕐᕕᖓᓂ,  

2) ᑯᒃᑕᐅᓂᖓᓂ ᒪᒪᑦ ᑕᓯᖓᓐᓂᑦ,  

3) ᖃᓂᒋᔭᖓᓂᑦ ᐅᑯᐊ WRSF, ᐊᒻᒪ  

4) ᖃᓂᒋᔭᖓᓂ ᓂᒻᒧ ᑕᓯᖓᑕ. 

 

ᐊᕙᑎᐅᑉ ᐃᓱᒪᓗᒍᑎᖏᑦ ᐅᖃᐅᓯᐅᖏᑐᑦ ᓱᓕ ᐊᕿᒋᐊᖃᖅᖢᑎᒃ ᐅᑯᐊᖑᑉᓗᑎᒃ: 

 ᐃᓱᒪᒋᔭᐅᓯᒪᔪᑦ ᐃᑲᕋᒻᒥ ᐊᑕᐅᓯᕐᒥ NO2 ᖃᖅᑕᖅᑐᖏᓐᓂ ᖃᐅᔨᒪᔭᐅᑎᐊᖏᑐᑦ ᓱᓕ 

ᐊᒃᑐᐃᓂᖃᕋᔭᕐᒪᖓᑕ ᐃᓱᒪᒋᔭᐅᓯᒪᔪᓐᓂᑦ ᐃᓄᐃᑦ ᖃᓄᐃᖏᑎᐊᕐᓂᖏᓐᓄᑦ. 

 

 ᐳᔪᖃᓗᐊᕐᓂᕐᒧᑦ ᐃᓱᒪᒋᔭᐅᓯᒪᔪᑦ ᑐᒃᑎᕋᖅᑕᐅᓯᒪᔪᒻᒥᑦ ᕿᓇᓗᒐᐅᑉ ᐸᒥᐅᖓᑕ 

ᐊᑉᖁᑎᖓᓐᓂᑦ ᑐᑭᓯᐊᓇᖏᑦᑐᑦ ᓱᓕ ᐃᓱᒪᒋᔭᐅᑎᐊᖅᓯᒪᖏᒪᑕ ᓱᓕ. 

 

 ᐃᖏᕋᑎᐊᕐᓂᖓᑕ ᐃᓱᒪᓕᐅᑕᐅᓯᒪᔪᑉ ᐊᒃᑐᐃᑕᐃᓕᔪᑕᐅᓂᐊᖅᑐᑦ ᐃᓱᒪᓕᐅᑕᐅᓂᖏᑦ 

(ᐅᒃᑐᑎᒋᑉᓗᒍ ᐃᒻᒥᖅᑐᖅᑕᐅᓂᖓ) ᕿᑯᒐᐅᓯᒪᖏᑐᑦ ᐊᑉᖁᑎᑦ ᑐᑭᓯᓐᓇᑎᐊᖏᑐᖅ. 

 

ᓄᓇᒥᐅᑦ ᐊᕙᑎᖓᑕ ᐃᓱᒪᓗᒍᑎᖏᑦ ᐊᕿᒃᑕᐅᔭᕆᐊᓕᑦ ᓱᓕ ᐅᑯᓄᖓ ᐃᓕᖓᔪᑦ: 

 ᐱᓂᐊᑦᓯᐊᖅᓯᒪᔪᒻᒥᒃ ᖃᐅᔨᓴᕐᓂᕐᒥᒃ ᑐᒃᑐᓂᒃ ᕿᒥᐅᑎᓕᖕᓂᒃ ᖃᐅᔨᓴᕈᑎᖏᓐᓂᒃ 

ᐊᔭᖑᖅᐸᓕᐊᓂᖏᓐᓂᒃ ᐊᒻᒪ ᐱᓱᒃᑕᕐᓂᖏᓐᓂᒃ ᐃᑲᖅᑕᖅᑎᓪᓗᒋᑦ ᖃᖓᒥᐊᖅ 

ᐊᑐᒐᐅᓱᖅᑐᑯᑦ ᐊᑉᖁᑎᒃᑯᑦ ᐊᑯᓐᓂᖓᓂ ᖃᒪᓂ’ᑐᐊᑉ ᐊᒻᒪ ᐊᐳᖅᑎᓇᖅᑐᑉ. 

 ᖃᐅᔨᓴᖅᑕᐅᓂᖓ ᐊᒃᑐᒐᐅᓂᕐᒧᑦ ᓯᐅᕋᖅᑕᐅᑎᑦ ᐃᖏᕋᓂᖏ ᕿᓇᓗᒐᐅᑉ ᐸᒥᐅᖓᑕ 

ᐊᑉᖁᑎᖓᓐᓂ ᑐᒃᑐᑦ ᐱᓱᒃᑕᓂᖏᓐᓂ. 

 ᖃᐅᔨᓴᒐᐅᑲᓂᕐᓗᓐᓂ ᐊᒃᑐᐃᓂᐅᔪᑦ ᓄᓇᐅᑉ ᓄᖑᐸᓕᐊᓂᖓᓄᑦ, ᑭᓯᐊᓐᓂ 

ᐃᓱᒪᓕᐅᑕᐅᓯᐊᖅᓯᒪᖏᑐᖅ.  

 ᖃᐅᔨᓴᒐᐅᑲᓂᕐᓗᓐᓂ ᐊᒃᑐᐃᓂᐅᓇᔭᖅᑐᑦ ᑐᒃᑐᑦ ᓂᕿᖏᓐᓂᒃ ᐅᖃᐅᓯᐅᓯᒪᖏᑐᑦ ᓱᓕ. 

 ᖃᐅᔨᓴᒐᐅᓗᑎᒃ ᑐᒃᑐᑦ ᐱᓱᒃᑕᕐᓂᖏᑦ ᑐᑭᓯᑲᓂᕈᒪᓂᕐᒧᑦ ᐊᒃᑐᐃᓂᐅᓇᔭᖅᑐᓂᒃ 

ᕿᓇᓗᒐᐅᑉ ᐸᒥᐅᖓᑕ ᐱᓕᕆᐊᖓᓄᑦ.   

 ᑕᐃᔭᐃᔪᖅ ᓄᓇᒥᐅᑦ ᐊᕙᑎᖓᑕ ᒥᐊᓂᕆᔭᐅᓂᖓᓄᑦ ᐸᕐᓇᐅᑦ ᐊᕿᒋᐊᖃᖅᐳᖅ 

ᐱᓕᕆᐊᖃᕈᖕᓇᑎᐊᕐᓂᕐᐊᒪᑦ ᖃᐅᔨᓴᕐᓂᕐᒥᒃ ᐱᓕᕆᐊᖑᔪᑉ ᖃᓂᑕᖓᓐᓂ. 

 ᓴᕿᑎᑦᓯᓂᕐᒥᒃ ᓄᓇᐅᑉ ᐊᑐᒐᐅᓂᖓᑕ ᐃᓱᒪᓕᐅᖅᑎᖏᓐᓂᒃ ᒥᐊᓂᖅᓯᓂᐊᖅᑐᓂᒃ  

ᓄᓇᒥᐅᑦ ᐊᕙᑎᖓᑕ ᒥᐊᓂᕆᔭᐅᓂᖓᓄᑦ ᐸᕐᓇᐅᑦ  ᐱᓕᕆᖃᑎᒋᖕᓂᑯᑦ, 

ᐅᖃᖃᑎᖃᕐᓂᑯᑦ, ᐅᖃᐅᓯᖃᕐᓂᑯᑦ, ᐊᒃᑐᐃᑕᐃᓕᓂᕐᒧᑦ ᐊᒻᒪ ᓇᒻᒪᒃᓯᑎᑦᓯᓂᕐᒥᒃ 

ᐱᓕᕆᐊᕐᒧᑦ ᓚᐃᓴᒻᒥᒃ ᐱᓕᕆᖃᑎᒋᖕᓂᑯᑦ ᕿᓇᓗᒐᐅᑉ ᐸᒥᐅᖓᑕ ᐱᓕᕆᐊᖓ ᐊᒻᒪ 

ᐊᕙᑎᕗᑦ. 

 

 

 

 


